
BAB 1 KONSEP SIRAH NABAWIYYAH

Definisi

Sirah Nabawiyyah berasal daripada perkataan arab iaitu as-Sirah dari sudut bahasa
adalah keadaan sunnah,jalan, perilaku dan keadaan atau peristiwa yang berlaku ke
atas diri seorang manusia atau selainnya. Manakala as-Sirah an-Nabawiyyah dan kutub
as-Sirah diambil daripada perkataan as-Sirah dengan makna jalan hidup, termasuk di

dalamnya pelbagai peristiwa seperti peperangan dan lain-lain.
Sirah Nabawiyyah Merangkumi

i. Riwayat hidup baginda SAW bermula daripada kelahirannya sehinggalah
kepada kewafatan baginda.

il Riwayat hidup para sahabat Nabi SAW yang mana mereka telah berjuang
bersamanya dan membenarkan apa yang dijanjikan Allah ke atas mereka.

iii. Sejarah penyebaran agama Islam bermula daripada turunnya wahyu pertama
dengan kalimah igra’ di dalam Gua Hira’ yang telah disampaikan oleh
Malaikat Jibril a.s kepada Nabi Muhammad SAW sehinggalah tersebarnya
Islam ke seluruh kepulauan Arab dan seterusnya peristiwa manusia memeluk

agama Islam secara beramai-ramai.
Tujuan mempelajari Sirah

i. Memahami peribadi kenabian Rasulullah SAW menerusi celah-celah kehidupan
dan keadaan-keadaan yang pernah dihadapinya untuk menegaskan Rasulullah
SAW bukan sahaja yang terkenal dan berwibawa.

ii. Agar manusia mempunyai ‘role model’ yang terunggul dalam segenap aspek
kehidupan

iii. Dapat memahami dan merasai maksud dan tujuan isi kandungan al-Quran
lantaran banyaknya ayat-ayat al-Quran yang mengisahkan kejadian dan
peristiwa sejarah hidup Nabi Muhammad.

iv. Agar setiap pendakwah memiliki contoh hidup merangkumi cara hidup dan
dakwah.



Kepentingan mempelajari Sirah

Sirah Nabawiyyah tidak dapat dinafikan lagi kepentingan untuk mempelajarinya.
Sebagai seorang Muslim yang beriman dengan Allah dan RasulNya, kita sepatutnya
menjadikan Sirah perjalanan hidup baginda SAW sebagai ikutan dan petunjuk dalam
setiap perkara dalam hidup ini. Selain itu, amat tidak patut sekiranya kita mengambil
berat akan riwayat hidup tokoh lain lebih daripada kekasih kita iaitu Nabi Muhammad
SAW kerana pada diri baginda SAW itu pasti ada teladan dan ikutan yang mesti kita
ikuti dan contohi. Selain dari itu , kepentingan lain adalah kita hendak mempelajari dan
mendalami riwayat hidup Rasulullah dan penganalisaannya bukanlah semata-mata
untuk melihat kejadian cerita yang bersejarah. Kita juga mempelajari Sirah Nabawiyyah
ialah supaya setiap Muslim dapat memahami, menganggap dan menggambarkan
bahawa hakikat Islam secara keseluruhan (syumul) diperlihatkan dalam kehidupan
Rasulullah SAW itu sendiri.

Sumber-sumber Sirah Nabawiyyah

i. Kitabullah (Al-Quran)
Rujukan pertama untuk memahami sifat-sifat umum Rasulullah SAW dan kenalpasti
tahap umum dari sirahnya yang mulia ini.

ii. Sunnah Nabawiyyah yang Sahih
Sebahagian besar isinya diriwayatkan dengan sanad sahih yang bersambung
kepada Rasulullah SAW.

iii. Kitab-Kitab Sirah
Kajian Sirah di masa lalu diambil dari riwayat pada masa sahabat yang disampaikan

secara turun temurun.



BAB 2 KEADAAN MASYARAKAT ARAB SEBELUM KEDATANGAN ISLAM

Al-Quran tidak membatasi masa bagi zaman jahiliah, tetapi hanya sekadar menyatakan
secara umum ruang lingkup zaman tersebut dengan ungkapan jahiliah yang dahulu’.
Dalam kamus-kamus Arab juga hanya menyatakan bahawa jahiliah ialah zaman
sebelum Islam, iaitu zaman sebelum turunnya al-Quran. Dalam konteks masyarakat

Arab, zaman yang dipanggil zaman jahiliah zaman selepas keruntuhan kerajaan Saba’.

Pada masa itu, tiada nabi yang diutus dan tiada kitab suci daripada Allah SWT untuk
dijadikan sebagai petunjuk. Pada masa yang sama, tiada ciri-ciri ketamadunan atau
pembangunan fizikal yang melambangkan peradaban yang tinggi. Lebih tepat, zaman
jahiliah bermula selepas kejatuhan kerajaan Saba’ peringkat ketiga atau peringkat akhir
pemerintahan Himyar pada tahun 300 masihi dan berakhir setelah turunnya kitab suci
al-Quran dan kerasulan Nabi Muhammad SAW pada tahun 610 masihi. Dalam tempoh
kira-kira tiga abad itu, masyarakat Arab pada amnya, telah mengalami zaman
keruntuhan bukan sahaja dari segi agama dan akhlak tetapi juga dari segi politik,
ekonomi, sosial dan ilmu pengetahuan. Berdasarkan al-Quran, ciri-ciri jahiliah dapat

dirumuskan kepada empat, iaitu:

i. Zaman yang tidak mempunyai nabi dan kitab suci sebagai petunjuk
ii. Masyarakatnya yang tidak mempunyai peradaban dan tamadun
iii. Masyarakatnya tidak berakhlak, bersikap angkuh dan bongkak

iv. Masyarakatnya jahil kerana tidak boleh menulis dan membaca

Masyarakat Arab jahiliah hanya jahil dari segi agama dan kepercayaan tetapi maju dari
segi ilmu pengetahuan dan mempunyai tamadun yang tinggi. Kesimpulannya,
sebilangan besar masyarakat jahiliah berada dalam kekufuran, kemaksiatan,
keangkuhan dan kejahilan dalam ilmu pengetahuan. Hanya segelintir yang

mengabdikan diri kepada Allah SWT dan pandai membaca dan menulis.



Pengertian Jahiliyyah

Perkataan Jahiliyyah dari sudut bahasa berasal daripada perkataan arab iaitu ‘jahala’ yang
bermaksud tidak tahu. Manakala dari sudut istilah ialah tidak tahu dan sesat dari agama

Samawi.
Masyarakat Arab Jahiliyyah

Masyarakat Arab sebelum kedatangan Rasulullah terbahagi kepada dua golongan, iaitu
masyarakat Badwi dan Hadhari. Semenanjung Tanah Arab terbahagi kepada bahagian
kering dan lembab. Bahagian kering ialah kawasan yang diliputi padang pasir dan
kebanyakannya terdapat di kawasan tengah Semenanjung Tanah Arab. Bilangan penduduk
di kawasan ini terdiri daripada kaum Badwi yang tinggal di khemah-khemah. Bahagian
lembab terletak di kawasan pesisir seperti Laut Merah, Lautan Hindi dan Teluk Parsi.
Contohnya ialah Yaman, Oman, Bahrain dan Hijaz. Kawasan ini dituruni hujan setiap tahun
yang menyebabkan tanahnya begitu subur. Masyarakat yang tinggal di kawasan ini

dipanggil Hadari.

a) Masyarakat Badwi: Masyarakat luar Bandar. Mereka sering berpindah-randah
kerana mencari kawasan yang berair untuk minuman, ternakan dan bercucuk tanam.
Mereka juga memastikan tempat tersebut selamat daripada ancaman kabilah-kabilah
lain dan daripada ribut padang pasir yang boleh memusnahkan khemah, tanaman

dan ternakan mereka.

b) Masyarakat Hadari: Masyarakat yang tinggal tetap di Bandar. Pergaulan mereka
lebih luas berbanding masyarakat Badwi. Tempat mereka sering dikunjungi oleh
saudagar dari luar. Mereka cinta akan perdamaian dan hidup bersatu padu. Suasana

ini menjamin ekonomi berjalan lancar dan berkembang pesat.



Agama dan Kepercayaan

a) Agama Wathani (menyembah berhala): Agama ini penganutnya yang paling ramai.

b)

Di Kaabah terdapat 360 jenis berhala. Berhala yang terkenal ialah al-lat, al-uzza, al-
manat, yaguth, yauq. Berhala ini adalah berhala yang besar dianggap ketua kepada
berhala yang lain. Agama menyembah berhala ini merupakan agama yang paling
dominan dalam masyarakat Arab. Berhala diperbuat daripada batu, kayu, logam dan
sebagainya. Pusat menyembah berhala terletak di Makkah. Setiap kaum akan
meletakkan satu berhala di keliling Kaabah bagi mewakili kaumnya. Berhala
mempunyai pelbagai bentuk dan nama seperti al-Wad, patung berhala yang
menyerupai lelaki, al-Suwa berhala yang menyerupai wanita, al-Tauq berhala

berbentuk kuda dan al-Nasr berhala berbentuk burung helang.

Nasrani (Kristian) : Berasal dari Rom. Penganutnya terdapat di Najran, Yaman, Syiria,
Irag, dan kawasan pantai Semenanjung arab. Pada mulanya agama Nasrani adalah
agama yang suci yang diturunkan oleh Nabi Isa a.s dengan Kitab Injil. Bani Israel
bertindak memesongkan beberapa perkara seperti Nabi Isa a.s sebagai anak Tuhan
dan Mariam sebagai isteri Tuhan menyebabkan ia terpesong dari ajaran asal dan
salah di sisi Allah SWT. Agama ini mula bertapak di Makkah pada abad ke-4 M
apabila kerajaan Rom meluaskan kuasanya ke Yaman. Agama Kristian mula dianuti
oleh suku Taghlih, Ghassan dan Qudhah. Agama ini tidak begitu sesat kerana masih
mempercayai kewujudan dan kebesaran Tuhan berbanding agama yang

menyembah berhala.

Yahudi: Agama ini berada di Semenanjung arab bermula pada awal abad pertama
masihi ketika pemerintahan Dzu Nuwas di Yaman. Penganutnya terdapat di Yaman,
Khaibar di Madinah dan di Utara Hijaz. Penganut agama Yahudi ialah Bani Israel
yang tinggal di utara Semenanjung Tanah Arab. Mereka datang dari Palestin akibat
penindasan Rom. Mereka terdiri daripada pelbagai suku seperti Bani al-Nadhir, Bani
Qunaiga’ dan Bani Quraizah. Mereka telah mengubah isi kandungan Kitab Taurat

yang diturunkan kepada Nabi Musa a.s. Agama Yahudi kurang mendapat tempat



d)

f)

dalam kalangan masyarakat Arab kerana berlainan dengan agama Wathani yang
dianuti kebanyakan masyarakat Arab.

Majusi: Agama yang menyembah api yang berasal dari Parsi. Kebanyakan penganut
agama ini tinggal di Bahrain, iaitu negeri di bawah kekuasaan Parsi. Agama Majusi
tidak mempunyai kitab suci dan tidak mempercayai nabi yang diutus oleh Allah SWT.
Agama ini terbahagi kepada tiga mazhab, iaitu Zarwaniyah, Kayumartiyah dan Zara-

dustiyah.

Agama Hanif: Agama peninggalan Nabi Ibrahim a.s. Mereka mengamalkan
sembahyang pada waktu pagi dan petang, haji dan korban. Pengikutnya digelar
hunafa. Pengikut agama Hanif tidak menyembah berhala, tidak berjudi, tidak minum
arak dan tidak melakukan perbuatan yang dikutuk oleh Allah SWT. Oleh itu,
penganut agama ini merupakan golongan yang menentang agama dan kepercayaan

yang diamalkan oleh masyarakat jahiliah.

Animisme (menyembah alam): Penganutnya menyembah matahari, bulan bintang,
tumbuh-tumbuhan dan tempat unta berdiri ketika memerah susunya. Mereka

menganggap benda yang dianggap pelik itu dapat memberi sesuatu kepada mereka.

Agama dan kepercayaan lain: Masyarakat Arab Badwi mempercayai roh orang yang
sudah mati mempunyai hubungan dengan Tuhan. Oleh itu mereka memuja kubur
terutamanya kubur orang yang mempunyai darjat yang tinggi seperti raja dan
pahlawan. Mereka juga menyediakan korban untuk upacara penyembahan.
Masyarakat Arab juga percaya kepada kepercayaan yang karut dan tahyul seperti
menilik nasib untuk menentukan masa depan dan percaya kepada kuasa sihir dan

azimat.



Ciri-ciri Masyarakat Jahiliyyah
Politik

Pada zaman jahiliyyah tidak terdapat sistem pemerintahan yang teratur kecuali di
Mekah yang tidak pernah dijajah oleh mana-mana kuasa. Hal ini demikian kerana
kedudukan politik mereka telah tergugat akibat sebahagian besar daerah penting

Semenanjung Tanah Arab dijajah oleh kuasa asing seperti Rom dan Parsi.

Masyarakat jahiliah juga sering berperang sesama sendiri dan hidup berpuak-
puak. Mereka tidak mempunyai sistem perundangan yang sistematik. Hanya undang-
undang membalas dendam dan semangat assabiah. Akibat kelemahan, mereka telah
menyerah kalah kepada kuasa asing yang mendirikan kerajaan di Ghassan (naungan
Parsi), Hirah (naungan Rom) dan Yaman (naungan Habsyah). Walaupun negara-
negara berkenaan mempunyai pemerintahan sendiri, tetapi mereka dikuasai oleh kuasa

penjajah.
Ekonomi

Aktiviti utama masyarakat Badwi ialah penternakan dan pertanian. Mereka menjalankan
aktiviti penternakan binatang secara nomad. Antara binatang ternakan adalah seperti
unta, kambing dan biri-biri. Unta merupakan binatang yang sangat penting untuk
digunakan sebagai pengangkutan, mengangkut barangan dan membekalkan susu
untuk penduduk. Masyarakat Badwi menjalankan aktiviti merompak rombongan
perdagangan. Mereka juga giat melakukan aktiviti pertanian khususnya di kawasan
Qasis, iaitu kawasan yang subur dan mempunyai bekalan air. Mereka akan berpindah

ke kawasan lain jika kawasan yang didiami tidak lagi sesuai untuk pertanian.

Bagi masyarakat Arab Hadari pula, mereka lebih banyak terlibat dalam aktiviti
perdagangan. Contohnya, kaum Quraisy di Mekah telah berdagang hingga ke Syam,
Yaman, Habsyah dan Mesir. Kota Mekah juga muncul sebagai pusat perdagangan di
Semenanjung Tanah Arab. Perdagangan yang dilakukan oleh masyarakat Arab
berasaskan riba dan banyak berunsur penipuan. Bagi mengelakkan serangan
perompak, perdagangan dijalankan dalam bentuk kafilah atau rombongan perdagangan.

Kafilah perdagangan biasanya dijalankan pada waktu malam bagi mengelakkan

ancaman, cuaca yang panas, ribut pasir dan sebagainya. Aktiviti ekonomi lain yang
dilakukan oleh masyarakat jahiliyyah ialah menenun dan aktiviti pertukangan seperti
membuat patung berhala dan membuat senjata. Aktivit ini kurang mendapat perhatian

terutama dalam kalangan masyarakat Badwi.
Sosial

Masyarakat Arab Badwi mendiami kawasan pedalaman dan hanya tinggal di khemah.
Mereka tidak tinggal tetap, sentiasa berpindah-randah untuk mencari kawasan yang
subur dan punca air. Masyarakat Hadari merujuk kepada masyarakat Arab yang
menetap di bandar dan pinggir bandar di bahagian Selatan Tanah Arab, berhampiran
Laut Merah dan Lautan Hindi. Mereka memiliki kemewahan dan tinggal menetap.
Sistem masyarakat Badwi dan Hadari adalah berdasarkan kepada sistem kabilah.
Sistem Kabilah ini bermula daripada satu keluarga yang tinggal dalam sebuah khemah.
Beberapa khemah akan membentuk jhai. Beberapa ihai akan membentuk kaum dan

akhirnya terbentuklah kabilah.

Anggota Kabilah dianggap mempunyai pertalian darah dan dari keturunan yang
sama. Kabilah diketuai oleh Sheikh Kabilah. Struktur masyarakat jahiliah memandang
kepada status seseorang individu yang ditentukan oleh kedudukan kabilah dan
kemahiran yang dimiliki oleh seseorang individu tersebut seperti kemahiran berpidato,
bersyair dan bermain senjata. Mereka juga mengamalkan sistem assabiah iaitu
semangat bermegah dengan kabilah sendiri dan sebaliknya memandang hina kepada

kabilah lain. Anggota kabilah sanggup menuntuk bela atau berperang untuk kabilah.

Masyarakat jahiliah memandang rendah kepada wanita dan menanam bayi
perempuan hidup-hidup. Kaum wanita sering dijadikan pemuas nafsu lelaki. Oleh itu,
anak perempuan dianggap akan menjatuhkan maruah keluarga dan mereka lebih suka
kepada anak lelaki. Amalan perhambaan sangat berleluasa pada zaman jahiliah.
Hamba dipandang hina dan mempunyai status yang rendah. Hamba hanya boleh
merdeka jika dibebaskan oleh tuannya. Bilangan hamba yang dimiliki menunjukkan

status seseorang.

Masyarakat jahiliyyah mengamalkan cara hidup yang tidak bermoral seperti
berzina, merompak, berjudi dan minum arak. Walau bagaimanapun, terdapat juga
unsur-unsur positif dalam kehidupan masyarakat Arab Jahiliyyah seperti menghormati
tetamu, pemurah, menepati janji dan sumpah. Dari segi ilmu pengetahuan, masyarakat
Arab Jahiliyyah tidak mempunyai ilmu pengetahuan yang tinggi. Mereka tidak mewarisi
ilmu daripada generasi terdahulu, buktinya mereka tidak dapat membina semula
Empangan Maarib yang telah runtuh. Kebanyakan masyarakat jahiliyyah buta huruf.
Dalam kesusateraan masyarakat Arab Jahiliyyah mahir bersyair, bersajak dan
berkhutbah.

Perubahan yang dibawa oleh Islam

a) Menghapuskan amalan dan kepercayaan karut kepada mentauhidkan Allah yang
maha Esa.

b) Mengubah akhlak masyarakat yang keji kepada akhlak yang mulia.

c) Menghapuskan fahaman perompak yang sempit kepada fahaman persaudaraan
sejagat.

d) Persengketaan dan permusuhan bertukar menjadi kehidupan yang aman dan
harmoni.

e) Penindasan dan penipuan bertukar menjadi kepada peraturan yang menjamin

keadilan.

BAB 3 KELAHIRAN RASULULLAH SAW SEHINGGA REMAJA

Nabi Muhammad SAW adalah penutup para nabi dan rasul-rasul Allah sebagaimana

firman Allah dalam surah al-Ahzab:40 yang bermaksud:

“Tidaklah Muhammad itu bapa bagi seseorang dari kalangan kamu akan tetapi dia

adalah rasul Allah dan penutup para nabi...”

Nabi Muhammad lahir di Mekah. Pada hari isnin 12 Rabiulawal bersamaan 20 April
570 Masihi pada tahun gajah. Baginda dilahirkan dalam keadaan yatim setelah
ayahnya Abdullah bin Abdul Mutalib wafat semasa baginda berusia dua bulan di
dalam kandungan. Bidan Rasulullah ialah Asy-Syifa’ ibu kepada Abdul Rahman bin
Auf.

Sebelum Kelahiran

Semasa baginda dalam kandungan ibunya, Aminah tidak merasa susah sebagaimana
dialami oleh ibu-ibu yang hamil. Kehamilannya disedari melalui perkhabaran malaikat
yang datang kepadanya ketika beliau sedang tidur. Malaikat mengatakan bahawa
beliau telah mengandungkan seorang nabi dan penghulu kepada seluruh umat manusia.
Selain itu, tanda kehamilannya ialah haidnya terputus dan berpindahnya cahaya
daripada wajah Abdullah ke wajahnya. Ketika Nur Muhammad masuk ke dalam rahim
Aminah, Allah memerintahkan malaikat supaya membukakan pintu syurga Firdaus dan
memberitahu semua penghuni langit dan bumi. Tanah-tanah di persekitaran kawasan
tersebut yang kering menjadi subur, pohon-pohon kayu rimbun dan berbuah lebat.

Begitu juga haiwan-haiwan di darat dan di laut sibuk membincangkannya.

Peperangan tentera bergajah yang disebut di dalam al-Quran dalam surah al-Fil,
datang menyerang Kota Mekah. la diketuai oleh tentera bergajah dengan menunggang
seekor gajah besar bernama Mahmud. Apabila mereka hampir sampai ke tempat
tersebut, gajah-gajah itu berhenti dan berundur dengan izin Allah SWT. Namun
demikian, sekumpulan burung Ababil datang menyerang dan menghancurkan mereka
sebagaimana yang disebut di dalam al-Quran. Aminah turut mengalami mimpi yang
menakjubkan. Beliau menadah tangan ke langit dan melihat sendiri malaikat turun dari
langit. la diumpamakan kapas putih yang terapung di angkasa. Kemudian malaikat
tersebut berdiri di hadapannya. Dia berkata, “ khabar bahagia untuk saudara, wahai ibu
daripada seorang nabi. Putera saudara itu menjadi penolong dan pembebas manusia.
Namakan dia Ahmad.” Semasa kelahiran Nabi Muhammad, Aminah di temani oleh
Asiah dan Maryam. Hal ini merupakan satu isyarat bahawa Nabi Muhammad lebih
tinggi darjatnya daripada Nabi Isa dan Nabi Musa. Keadaan ini diterangkan dalam kitab

Taurat dan Injil bahawa akan datang seorang nabi pada akhir zaman.
Semasa Kelahiran

Ibnu Ishaq berkata, ‘ Usai ibundanya melahirkan Rasulullah SAW, ia mengutus
seseorang kepada abangnya, Abdul Mutalib dengan membawa pesan, ‘Sesungguhnya
telah lahir bayi untukmu. Oleh itu, datanglah ke mari dan lihatlah bayi tersebut!
Kemudian Abdul Mutalib melihat Rasulullah SAW dan Aminah menceritakan kepada
Abdul Mutalib apa yang dilihatnya ketika ia mengandung Rasulullah dan apa yang
dikatakan tentang baginda dan perintah untuk menamakan bayi tersebut dengan
sebuah nama. Ada yang mengatakan Abdul Mutalib mengambil Rasulullah SAW dari
ibundanya, dan membawanya ke Kaabah. Abdul Mutalib berdoa kepada Allah dan
bersyukur kepada-Nya atas nikmat yang diberikan kepadanya. Kemudian ia
menyerahkan Rasulullah kepada ibunya dan ia mencarikan ibu susuan untuk
Rasulullah SAW.

Pada Subuh hari kelahirannya, keadaan Mekah dan sekelilingnya ketika itu
berada dalam keadaan damai dan menenangkan jiwa. Keadaan ketika itu seolah-olah
menyambut ketibaan tetamu agung yang tidak pernah dirasai oleh penduduk Mekah

sebelum ini. Kelahiran disambut sukacita oleh keluarga Bani Hasyim. Kelahiran

Rasulullah SAW memadamkan api-api keramat kaum Majusi di kuil-kuil yang selama
seribu tahun tidak terpadam semenjak dihidupkan. Kelahiran Nabi Muhammad juga
menggoyangkan tiang-tiang utama istana Qisra Rumawi dan menyebabkan menaranya
roboh. Berhala-berhala yang memenuhi pelantaran Kaabah retak dan bergoncangan.
Rasulullah SAW lahir dalam keadaan telah bersunat dan tali pusatnya pun sudah

terpotong.
Semasa Bersama Ibu Susuan
Halimah As-Sa’diyah bercerita bagaimana mengambil Rasulullah SAW.

Ibnu Ishaq berkata bahawa Halimah bin Abu Dzuaib As-Sa’diah, ibunda Rasulullah
yang menyusui baginda menceritakan, ia bersama suaminya meninggalkan negerinya
dengan membawa seorang anak kecil yang sedang disusuinya bersama rombongan
wanita-wanita Bani Sa’ad bin Bakr untuk mencari anak-anak untuk disusui. Halimah As-
Sa'diah berkata, tahun itu adalah merupakan tahun kering dan tidak ada sedikit pun
yang tertinggal untuk kami. Kemudian kami berangkat dengan menaiki keldaiku yang
berwarna putih dan unta tua yang tidak menghasilkan susu setitis pun. Kami semua
tidak boleh tidur pada malam hari kerana anak-anak kecil yang ikut bersama kami.
Anak-anak tersebut menangis kerana lapar, air susu tidak mengenyangkannya, dan

unta tua kami tidak mempunyai susu yang mengenyangkannya.

Namun kami tetap berharap mendapatkan pertolongan dan jalan keluar. Aku
berangkat dengan mengendarai keldai. Sungguh, aku lama sekali berada dalam
perjalanan hingga hal ini semakin menambah kelaparan dan kepenatan mereka. ltulah
yang terjadi hingga kami tiba di Makkah kemudian mencari anak-anak yang boleh kami
susui. Setiap wanita dari kami pernah ditawarkan menyusu Rasulullah SAW, namun
semua menolaknya sebab ia diberitahu bahawa anak tersebut anak yatim, sedang kami
mengharap upah yang banyak dari ayah si anak. Setiap wanita telah mendapatkan
anak susuan kecuali aku. Ketika kami telah sepakat untuk pulang, aku berkata kepada
suamiku, ‘Demi Allah, aku tidak sudi pulang bersama teman-temanku tanpa membawa
anak yang boleh aku susui. Demi Allah, aku akan pergi kepada anak yatim tersebut dan
mengambilnya.” Suamiku berkata, ‘* Engkau tidak salah kalau mahu melakukannya,

mudah mudahan Allah memberi kita keberkatan dengan anak yatim tersebut.’

Kemudian aku pergi kepada anak yatim tersebut untuk mengambilnya. Demi Allah, aku
mengambilnya kerana aku tidak mendapatkan anak lain. Setelah mengambilnya, aku
kembali ke tempat rehatku. Ketika aku meletakkannya ke atas pangkuanku dan
memberi kedua susuku kepadanya, ia menghisap susu hingga kenyang. Saudaranya
juga menghisap susu hingga kenyang. Kedua duanya menghisap susu dan tidur,
padahal sebelum ini kami tidak boleh tidur. Sedang suamiku, ia pergi pergi ke unta tua
milik kami, ternyata air susu unta tua tersebut penuh. Kami pun memerahnya,
meminumnya dan aku meminumnya dan kami menghabiskan malam tersebut dengan
indah.

Baginda disusui oleh Halimatus Saadiah ketika berumur 4 tahun. Saudara-
saudara susuan Rasulullah SAW adalah Abdullah bin Al-Harts, Unaisah binti Al-Harts,
Khidzamah binti Al-harts atau dikenali sebagai Asy-Syaima. Baginda dibawa oleh
ibunya menziarahi makam ayahnya di Yathrib ketika berumur 6 tahun. Ketika dalam
perjalanan ke Abwa, ibu baginda jatuh sakit lalu meninggal dunia. Baginda menjadi
yatim piatu ketika berusia 6 tahun dan kemudian tinggal bersama datuknya, Abdul
Mutalib.

Semasa bersama Datuknya

Abdul Mutalib memelihara baginda dengan penuh kasih sayang. Ketika berusia 8 tahun,
datuknya meninggal dunia di Mekah. Kemudian, baginda dipelihara oleh bapa

saudaranya, Abu Talib.
Semasa bersama Bapa Saudaranya

Setelah Abdul Mutalib meninggal dunia, Rasulullah SAW mengikuti bapa saudaranya.
Abu Talib adalah seorang peniaga yang serba kekurangan kerana mempunyai banyak
tanggungan. Baginda amat disayangi oleh Abu Talib kerana mempunyai akhlak yang
mulia dan terpuiji. Ketika berumur 12 tahun, baginda melibatkan diri dalam perniagaan
setelah mengikut Abu Talib berniaga di Syam. Di Syam, Abu Talib menemui seorang
pendeta Nasrani bernama Buhaira. Buhaira mendapati ada tanda-tanda kenabian dan
sifat kerasulan pada diri baginda. Buhaira melihat tanda kenabian ada di antara kedua

bahu sama seperti sifat beliau yang ia ketahui. Ibnu Hisyam berkata, “Tanda kenabian

tersebut seperti bekas bekam.” Buhaira berpesan kepada Abu Talib supaya membawa
baginda balik ke Mekah dan menjaganya dengan baik kerana dikhuatiri akan dibunuh
oleh orang Yahudi. Baginda menceburi bidang perniagaan secara langsung ketika

berumur 25 tahun.

Semasa Remaja

Baginda berdikari dengan berkongsi perniagaan bersama seorang pemuda Quraisy
yang bernama Sa'’ib bin Abi Sa’ib. Hasil keuntungan dibahagi sama diantara mereka.
Ketika berusia 25 tahun, baginda menerima lamaran Khadijah untuk memperniagakan
barang dagangan ke Syam dan dibantu oleh seorang pembantu lelaki bernama
Maisarah. Baginda memperoleh keuntungan yang banyak. Kemuliaan peribadi,
kejujuran kebijaksanaan, dan keikhlasan yang ditunjukkan oleh Rasulullah ketika
mengurus barang dagangan menyebabkan Saidatina Khadijah mengutus wakil untuk
melamar baginda sebagai suami. Nabi Muhammad berusia 25 tahun dan Khadijah

berusia 40 tahun. Ketika berkahwin, mereka dikurniakan 6 orang cahaya mata.
Pengasuh-pengasuh Baginda

a) |Ibunya Aminah binti Wahab

b) Thuwaibah (hamba Abu Lahab dimerdekakan sewaktu membawa berita gembira
kepada tuannya akan kelahiran Nabi Muhammad)

c) Halimah bin Abu Dzu’aib Al-Sa’diah

d) Syaima’ anak kepada Halimah yang merupakan saudara susuan Baginda.

e) Ummu Aiman hamba yang diwariskan oleh bapanya.
Ibu Susuan Baginda

a) Halimah Abu Dzu’aib Al-Sa’diah
b) Thuwaibah (hamba Abu Lahab) hanya beberapa hari sahaja.

Perkahwinan Rasulullah S.A.W

Kehidupan berumahtangga merupakan sebuah kehidupan yang bermakna jika kita
berlandaskan syariat dan ketaqwaan kepada Allah SWT. Sebaliknya apabila
rumahtangga di dasari dengan nafsu dan godaan syaitan, maka rumahtangga tersebut
akan menjadi kucar kacir dan impian untuk memiliki sebuah keluarga yang bahagia

akan hancur dan musnah.

Sebagai muslim, Rasulullah SAW telah menunjukkan contoh yang terbaik
kepada kita bagaimana untuk membina sebuah keluarga yang harmoni. Sebelum kita
mengetahui apakah pendekatan yang diambil oleh Rasulullah SAW ketika bersama
para isterinya, mari kita kenali dengan lebih dekat isteri-isteri Rasulullah SAW. Kitab-
kitab sirah menyatakan bahawa Rasulullah SAW mempunyai 13 orang isteri melalui
perkahwinan baginda. Berikut adalah antara senarai nama-nama isteri baginda dan

latar belakang ringkas mereka:
Isteri-isteri Nabi

a. Khadijah binti Khuwailid
Khadijah merupakan daripada keturunan bani Asad. Beliau adalah merupakan
seorang janda dan tokoh perniagaan yang kaya raya dan merupakan wanita yang
pertama memeluk Islam. Beliau wafat pada 3 tahun sebelum hijrah bersamaan 620

masihi.

b. Saudah binti Zam’ah
Saudah berkahwin dengan Rasulullah SAW pada bulan Syawal tahun ke 10
kenabian. Beliau merupakan seorang janda setelah kematian suaminya. Beliau
juga pernah bermimpi seolah-olah Rasulullah bersama-sama dengannya.
Rasulullah mengahwini Saudah untuk memberi perlindungan kepadanya dan
Saudah seorang lucu sehingga baginda tersenyum melihat telatahnya.Rasulullah
pernah menceraikannya pada tahun kelapan, kemudian dia membawa pakaiannya
dan duduk di tengah-tengah jalan yang dilalui Rasulullah ke masjid dan apabila
terserempak dengan Rasulullah, beliau terus menangis dan berkata. “Ya Rasulullah,

adakah aku ini telah ditakdirkan dalam Islam akan melakukan kesalahan.” Lalu

baginda menjawab tidak, kalau begitu rujuklah kepadaku.” Maka Rasulullah pun
rujuk dengannya dan menjadikan hari-harinya untuk Aisyah, tiada lain matlamat
aku melainkan untuk sentiasa melihat wajahmu ya Rasulullah. “Ya Rasulullah, hari-
hariku akan ku habiskan untuk Aisyah dan kamu bebas bersamanya.” Lalu
Rasulullah menciumnya. Maka turunlah ayat Allah surah An-Nisa’:128. Beliau wafat

di akhir pemerintahan Saidina Umar ketika berusia 54 tahun.

c. Aisyah binti Abu Bakar
Aisyah berkahwin dengan Rasulullah SAW pada bulan Syawal tahun ke 11
kenabian selepas setahun perkahwinan baginda dengan Saudah. Aisyah digelar al-
Humaira’ (putih kemerah-merahan). Beliau lahir pada 8 tahun sebelum Hijrah iaitu
pada 614 masihi dan berkahwin dengan Rasulullah pada bulan syawal tahun
kesepuluh kenabian. Beliau wafat pada malam selasa 19 Ramadhan tahun 58H.
Ketika berumur wafat 66 tahun dan tempat wafat di Madinah. Rasulullah mewakilkan
Khaulah binti Hakim untuk meminang Aisyah. Ketika itu Aisyah berusia enam tahun
semasa di akad dan Rasulullah bersamanya tiga tahun selepas itu. Aisyah berada di

sisi Rasulullah ketika turunnya wahyu dari Allah.

d. Hafsah binti Umar
Beliau berkahwin dengan Rasulullah pada tahun 3 Hijrah. Beliau menjadi janda
setelah kematian suaminya Khunnays bin Hudhafah semasa jarak masa antara
perang Badar dan perang Uhud. Hafsah mempunyai suami tetapi suaminya telah
wafat kerana terkorban di medan perang. Apabila mendapat berita mengenainya,
Rasulullah mengambilnya sebagai isteri atas membalas jasa suaminya yang
membantu baginda. Hafsah pernah diceraikan dan dirujuk semula oleh Rasulullah
atas perintah Allah. Ketika kematian bapanya, Hafsah berasa sedih atas
pemergiannya ayahandanya. Hal ini menyebabkan Hafsah suka mengurung diri
dalam rumah sambil bertagarrub kepada Allah swt. Gelaran Hafizatul Mashaf
(penjaga Al-Quran). Wafat pada tahun ke 45 Hijrah pada pemerintahan Saidina

Uthman.

e. Zainab binti Khuzaimah
Beliau berkahwin dengan Rasulullah pada tahun 4 Hijrah. Bekas isteri Abdullah bin
Jahsy yang gugur dalam perang Uhud. Beliau diberi gelaran Ummul Masakin (ibu
orang miskin). Beliau hanya sempat bersama Rasulullah selama tiga bulan. Beliau
berusia 30 tahun wafat dan ketika berkahwin dengan baginda. Digelar Ummul
Masakin kerana sikap penyayang dan kelembutannya terhadap orang miskin. Wafat

pada dua atau tiga bulan selepas berkahwin dengan Rasulullah.

f. Ummu Salamah Hindun binti Abu Umayyah r.a
Beliau lahir dalam keluarga yang disegani oleh masyarakat kerana berasal dalam
keluarga Bani Makhzum. Dalam keluarga inilah dia dididik bersikap dermawan,
berhati bersih, menghayati erti belas kasihan sehinggan memancarlah kebaikan dan
sifat pemurahnya kepada manusia. Berkahwin dengan Rasulullah pada bulan
Syawal 4 Hijrah. Beliau merupakan seorang wanita terhormat, berhijab dan suci
serta merupakan sepupu kepada ‘pedang Allah’ iaitu Khalid al-Walid. Ummu
Salamah adalah di antara wanita yang pertama kali berhijrah. Sebelum menikahi
Rasulullah, beliau bernikah dengan saudara susuan Rasulullah, Abu Salamah bin
Abdul Asad al-Makhzumi, seorang lelaki soleh. Ummu Salamah sedih di atas
pemergian suaminya yang terlalu baik hati dan berjanji akan mencari pengganti
yang lebih baik dari suaminya. Lalu memilih Rasulullah kerana baginda adalah yang
terbaik di kalangan manusia. beliau di antara perawi hadis Rasulullah sebanyak 328

hadis. Mendapat gelaran Ummu Salamah dan wafat pada 59 Hijrah di hari Asyura.

g. Zainab binti Jahsyin
Zainab berkahwin dengan Rasulullah pada bulan Zulkaedah 5 Hijrah. Beliau
merupakan anak ibu saudara Rasulullah sebelah bapa. Beliau juga merupakan isteri
kepada Zaid yang pernah menjadi hamba dan kemudian dibebaskan dan menjadi
anak angkat Nabi. Pernah meriwayatkan 10 hadis dari Rasulullah. Hubungan dengan
Zaid tidak bahagia kerana perbezaan taraf serta berketurunan mulia. Zaid
menceraikannya dan kemudiannya berkahwin dengan Rasulullah untuk dijadikan
hukum yang membolehkan berkahwin dengan bekas isteri kepada anak angkat.

Beliau wafat pada 20 Hijrah.

h. Juwairiyah (barrah) binti Harith

J-

Juwairiyah berkahwin dengan Rasulullah pada bulan Syaaban 6 Hijrah. Barrah
menjadi hasil tawanan dan di merdekakan oleh Rasulullah. Rasulullah
mengahwininya di hari peperangan Al-Marisi’ ketika berusia 20 tahun. Seorang yang
kuat ibadah dan sering melakukan puasa sunat serta giamullail. Wafat pada 56 Hijrah

ketika berusia 65 tahun semasa pemerintahan Muawiyah.

. Safiyah binti Huyay

Safiyah mempunyai bapa seorang Yahudi dan kuat menentang Islam dan ditawan
dalam perang khaibar. Rasulullah memerdekakannya serta mengahwininya setelah
Khaibar Berjaya ditakluk. Dalam rundingan, apabila keduanya dibebaskan, Safiyah
memilih untuk menjadi isteri Rasulullah. Pernah meriwayatkan hadis. Wafat pada 52

Hijrah ketika berumur 99 tahun.

Ummu Habibah Ramlah binti Abi Sufian r.a

Ummu berkahwin dengan Rasulullah pada bulan Muharam 7 Hijrah. Bekas isteri
Ubaidullah bin Jahsy yang telah murtad dan memeluk agama Nasrani dan
meninggal dunia di sana. Ummu merupakan seorang janda dan adik perempuan
Muawiyah. Ummu kehilangan suami apabila suaminya berada di Habsyah ketika
berhijrah. Kehilangan tempat bergantung. Lalu, rasulullah melamarnya. Wafat pada
tahun 44 Hijrah.

Umrah (raihanah) binti Yazid al-kilabiyah
Umrah berkahwin dengan baginda setelah memeluk Islam. Merupakan seorang

hamba

Maimunah binti Al-Harith

Maimunah berkahwin dengan Rasulullah pada bulan Zulkaedah 7 Hijrah. Saudara
perempuan Ummu al-Fadi Lubabah binti al-Harith. Maimunah berusia 25 tahun
ketika berkahwin dengan baginda. Nama sebenar adalah Barrah dan merupakan

Ummul Mukminin yang terakhir. Wafat pada 56 Hijrah.

Mariah dan adiknya Syireen adalah hadiah dari Raja Mugawqis.

Merupakan seorang hamba yang dikahwini Rasulullah. Satu-satunya isteri yang

mempunyai zuriat bersama Rasulullah selain daripada Khadijah.

Anak-anak Nabi

N o Ok N =

Qasim
Abdullah
Zainab
Rugayyah
Ummi khalthum
Fatimah

Ibrahim

Cucu-cucu Nabi

. Hassan bin Ali bin Abu Talib

Talib

2. Husain bin Ali bin Abu Talib
3. Muhsin bin Ali bin Abu Talib
4. Zainab bin Ali bin Abu Talib

5. Ummu Khalthum binti Ali bin Abu

6. Umaamah bin Abul’As
7. Ali bin Abul’Ash
8. Abdullah bin Uthman al-Affan

BAB 4 RASULULLAH S.A.W MENERIMA WAHYU
Wahyu Pertama

Pada 17 Ramadhan, semasa Nabi Muhammad SAW berusia 40 tahun, Allah SWT
mengutuskan Malaikat Jibril a.s bertemu baginda di Gua Hira’. Baginda sering
mengasingkan diri ke Gua Hira’ Jabal Nur untuk beribadat. Gua Hira’ terletak di Bukit
Jabal Nur. Ketinggian Bukit Jabal Nur ini dianggarkan setinggi 634 meter. Jarak Bukit
Jabal Nur ini dengan Masijidil Haram ialah 4 kilometer. Pada waktu malam, Jibril datang

menemuinya dan menyuruh Rasulullah membaca sebanyak 3 kali sambil memeluk erat.

Surah al-Alaqg ayat 1-5.

1. Bukankah Allah (yang demikian kekuasaanNya) seadil-adil Hakim?
2. Bacalah (wahai Muhammad) dengan nama Tuhanmu yang menciptakan
(sekalian makhluk),
3. Dia menciptakan manusia dari sebuku darah beku;
4. Bacalah dan Tuhanmu Yang Maha Pemurah;

5. Yang mengajar manusia melalui pena dan tulisan;

Selepas peristiwa itu, Nabi Muhammad SAW bergegas pulang ke rumah dalam
ketakutan dan minta diselimutkan isteri Nabi Muhammad. Khadijah menyelimutkan
baginda. Baginda menceritakan peristiwa tersebut kepada isterinya. Khadijah perqgi
menemui Waraqah bin Naufal dan menceritakan apa yang didengarinya. Waragah bin
Naufal ini adalah merupakan sepupu kepada Khadijah dan juga seorang Pendeta

Nasrani.

Sebaik sahaja Khadijah balik dari berjumpa Waragah bin Naufal, maka ia terus
menuju ke tempat suaminya yang tercinta dengan penuh kasih sayang dan kemesraan.
Beliau mendapati Nabi Muhammad SAW sedang tidur dan mendapati dada baginda
bergerak dengan seluruh tubuh gementar serta mengeluarkan peluh yang banyak.
Setelah sedar dari tidurnya Nabi Muhammad SAW duduk di atas katil dan

mengulangkaji apa yang telah diwahyukan kepadanya dalam hati baginda untuk kali

yang kedua. Pada masa yang sama, Khadijah mendengar suara yang bukan seperti
manusia pada umumnya. Hal itu semakin menguatkan keyakinannya bahawa yang
datang kepada Nabi SAW di Gua Hira’ tempoh hari adalah Jibril a.s sebagaimana yang
dikatakan oleh Waragah bin Naufal. Selepas 40 hari, Jibril kembali kali kedua.
Kedengaran suara dari langit, kemudian baginda melihat ke arah suara itu, kelihatan
Malaikat Jibril berada diantara langit dan bumi. Baginda menyuruh Khadijah

menyelimutkannya, lalu Jibril menyampaikan wahyu iaitu surah Al-Mudathir ayat 1-7.

1. Wahai orang yang berselimut!
2. Bangunlah serta berilah peringatan dan amaran (kepada umat manusia).
3. Dan Tuhanmu, maka ucaplah dan ingatlah kebesaranNya!
4. Dan pakaianmu, maka hendaklah engkau bersihkan.
5. Dan segala kejahatan, maka hendaklah engkau jauhi.
6. Dan janganlah engkau memberi (sesuatu, dengan tujuan hendak) mendapat
lebih banyak daripadanya.
7. Dan bagi (menjalankan perintah) Tuhanmu, maka hendaklah engkau bersabar

(terhadap tentangan musuh)!

Dengan turunnya ayat itu, maka jelaslah tugas Rasulullah sebagai Rasul untuk
menyampaikan ajaran Islam. Rasulullah telah menjalankan dakwahnya secara
terancang dengan keadaan umat Islam pada masa itu. Strategi Rasulullah terbahagi
kepada 2 peringkat iaitu dakwah secara rahsia dan dakwah secara terus terang kepada

orang ramai.

BAB 5 DAKWAH RASULULLAH S.A.W
Pengertian dakwah

Bahasa: Kegiatan menyeru dan meyakinkan orang lain supaya menerima sesuatu

kepercayaan.

Istilah: Sebuah usaha baik perkataan mahupun perbuatan yang mengajak manusia
untuk menerima Islam, mengamalkan dan berpegang teguh terhadap prinsip-prinsipnya,

meyakini akidahnya serta berhukum dengan syariatNya.
Dakwah Secara Sembunyi

Nabi Muhammad SAW menyambut perintah Allah SWT dengan mengajak manusia
untuk menyembah Allah SWT semata dan meninggalkan berhala. Tetapi dakwah Nabi
SAW ini dilakukan secara rahsia. Cara ini dilakukan bagi mengelakkan tindakan buruk
orang-orang Quraisy yang fanatik terhadap kemusyrikan. Nabi SAW tidak
menampakkan dakwah majlis-maijlis orang ramai dalam kalangan orang-orang Quraisy,
dan tidak melakukan dakwah kecuali kepada orang yang memiliki hubungan kerabat

atau telah kenal baik sebelumnya.

Pada peringkat ini, baginda menyeru perseorangan daripada ahli keluarga terdekat
dan sahabat yang rapat. Orang yang mula-mula menerima ajaran Islam ialah Khadijah
binti Khuwailid r.a, Ali bin Abu Talib dan Abu Bakar, Uthman al-Affan, Zubair al-Awwam,
Abdul Rahman bin Auf, Sa’ad bin Abi Wagash dan lainnya. Mereka ini bertemu secara
rahsia. Apabila salah seorang dari mereka ingin melaksanakan satu ibadah, ia pergi ke

lorong-lorong Mekah dan bersembunyi dari pandangan orang-orang Quraisy.

Ketika orang-orang yang memeluk Islam lebih dari tiga puluh lelaki dan wanita,
Rasulullah SAW memilih rumah dan salah seorang dari mereka, iaitu rumah al-Argam
bin Abi al-Argam, sebagai tempat pertama untuk mengadakan pembinaan dan
pengajaran. Dakwah pada tahap ini menghasilkan sekitar empat puluh lelaki dan wanita
yang telah menganut Islam. Sebahagian besar mereka adalah orang-orang fakir,
hamba abdi dan orang-orang Quraisy yang tidak memiliki kedudukan. Strategi berjalan

selama 3 tahun.

Dakwah kepada Kaum Kerabat

Cara ini dijalankan setelah menerima perintah Allah dalam surah as-Syuara:214

Firman Allah SWT: ¥)¢ G dhiuie Hus

Maksudnya: Dan berilah peringatan serta merta kepada kaum kerabatmu yang terdekat.

Rasulullah mengadakan jamuan di rumah Saidina Ali. Semua kaum kerabat dijemput ke
majlis itu. Rasulullah menerangkan dasar-dasar Islam yang ditugaskan oleh Allah
supaya disampaikan kepada orang ramai. Diantara yang datang, ramai yang mengejek

baginda dan ramai juga yang menyokong baginda.
Dakwah Secara Terang Terangan

Setelah berdakwah kepada kaum kerabat terdekat, Nabi SAW beralih kepada
masyarakat ramai. Sepanjang tiga tahun baginda SAW hanya membimbing beberapa
orang melalui hubungan khas untuk menerima Islam. Pada masa itu Rasulullah SAW
hanya berdakwah kepada orang-orang tertentu seperti kaum kerabat, rakan, sahabat
yang sudah terlalu rapat dan diyakini akan menerima dakwahnya, seperti Abu Bakar

dan juga orang lemah yang menjadi pembantu (hambanya) seperti Zaid bin Harithah.

Kini baginda menyeru orang ramai secara terbuka kepada agama menyembah
Allah SWT. Dakwah ini dilakukan oleh baginda ketika memasuki tahun keempat dari
kenabian. Setiap hari Nabi Muhammad SAW menemui orang ramai di tempat-tempat
terbuka seperti di Masjidil Haram, di padang, pasar dan di mana sahaja tempat yang
difikirkan sesuai untuk memberikan penjelasan tentang ajaran Islam yang dibawanya.
Dakwah Rasulullah mendapat perhatian, beberapa keluarga Quraisy menyambut

seruannya.
Peringkat ini dijalankan oleh baginda selepas turunnya surah al-hijr:94.
Firman Allah SWT: 4§ &S 2l e G j2ls 5a% ey gzl

Maksudnya: Oleh itu sampaikanlah secara terus terang apa yang diperintahkan kepada
kamu (wahai Muhammad) dan janganlah engkau hiraukan bantahan dan tentangan

kaum Musyrikin.

Rasulullah menyeru kaum Quraisy dan ketua-ketua untuk menghadiri satu rapat umum
di bukit safa. Selepas peringkat ini, ajaran Islam disebarkan dengan lebih meluas dan

penganut Islam bertambah ramai dari semasa ke semasa.
Tentangan kaum Musyrikin
Antara sebab utama orang Quraisy menentang ialah:

i. Mempertahankan agama berhala yang menjadi ikutan datuk nenek moyang mereka.
Menyembah berhala adalah merupakan ibadat orang Arab Jahiliah yang diwarisi oleh
nenek moyang mereka. Mereka membuat berhala tersebut dan memujanya. Agama
Islam memberi petunjuk supaya manusia hanya menyembah Allah sahaja. Agama Islam
melarang manusia menyembah selain dari Allah SWT. Oleh kerana itu orang kafir

Quraisy menentang ajaran Islam yang dibawa oleh Rasulullah SAW.

ii. Adanya persamaan taraf antara tuan dan hamba.

Hamba ialah seorang yang tidak mempunyai kemerdekaan hidup. Hak asasi hidupnya
telah menjadi milik tuannya. Tuannya boleh melakukan sesuka hatinya dengan tidak
mengenal erti perikemanusiaan sehingga hamba boleh dijual beli. Ketika agama Islam
datang dibawa oleh Rasulullah, perhambaan masih bermaharajalela khususnya dalam
kalangan bangsa Arab. Dalam Islam ialah menyamakan taraf dan hak asasi antara
manusia tanpa mengira tuan dan hamba, antara suku dan keturunan. Bahkan hamba

yang taat kepada Allah lebih mulia dari tuannya.

iii. Takut kepada balasan hari akhirat

Diantara ajaran Islam yang dibawa oleh Nabi Ibrahim ialah hidup di dunia ini tidak
kekal dan setiap manusia akan mati. Setelah mati akan dibangkitkan semula untuk
dihisab atau dikira segala amalan yang baik dan jahat yang dilakukan sewaktu hidup di
dunia. Orang-orang kafir Quraisy tidak dapat menerima ajaran tersebut. Mereka
merasakan bahawa ajaran itu merupakan tekanan kepada mereka yang selama ini boleh

melakukan mengikut kehendak hawa nafsu masing-masing.

iv. Menghilangkan mata pencarian peniaga-peniaga berhala

Orang-orang kafir Quraisy menyembah patung berhala dan pada masa yang sama
mereka juga menjual patung-patung tersebut untuk dijadikan sebagai menyara keluarga
mereka. Agama Islam melarang manusia menyembah berhala dan kedatangan Islam
akan menghapuskan penjualan berhala. Hal ini sudah tentu akan menjejaskan mata

pencarian mereka. Oleh kerana itu mereka menentang ajaran Islam.
Rancangan Orang Kafir Quraisy Untuk Menentang Ajaran Islam

Untuk menentang perkembangan Islam, orang-orang kafir Quraisy membuat strategi
untuk menghalang ajaran Islam daripada tersebar meluas. Rancangan orang kafir

Quraisy terbahagi kepada beberapa peringkat iaitu:

i. Penyeksaan terhadap golongan hamba

Golongan hamba dan golongan miskin yang lemah di kalangan pengikut Islam adalah
yang mula-mula menjadi sasaran kekejaman orang-orang kafir Quraisy, dengan
berbagai bentuk penyeksaan yang amat dahsyat sehingga ada diantara mereka yang
mati syahid untuk mempertahankan kebenaran Islam seperti penyeksaan terhadap Bilal
bin Rabah.

ii. Penyeksaan terhadap seluruh pengikut Rasulullah

Setelah penyeksaan terhadap golongan hamba dilakukan ternyata tidak dapat
menyekat perkembangan agama Islam, bahkan dari sehari ke sehari semakin
bertambah pengikut Nabi Muhammad. Walaupun Nabi Muhammad sendiri diawasi dan
dihormati oleh orang-orang kafir Quraisy, namun Rasulullah sendiri tidak terlepas
dengan penganiayaan orang-orang kafir Quraisy. Mereka melontar Rasulullah dengan
benda kotor sewaktu baginda sembahyang dan sebagainya. Namun begitu, baginda

tetap bersabar tanpa membuat apa-apa balasan.

iii. Mengugut dan memujuk Rasulullah
Setelah penyeksaan dan penganiayaan yang dilakukan tidak berjaya menyekat
perkembangan Islam, orang-orang kafir Quraisy mencari jalan untuk menyekat

perkembangan Islam dengan cara memujuk dan mengugut Rasulullah.

iv. Memulaukan keluarga Bani Hasyim
Orang-orang kafir Quraisy bersepakat untuk memulaukan keluarga Bani Hasyim
sama ada yang suda masuk Islam ataupun yang belum Islam. Pemulauan ini meliputi
beberapa perkara:
a) Tidak membuat sebarang perhubungan dengan mereka
b) Tidak dibenarkan berkahwin dengan mereka

c) Dilarang berjual beli dan lain-lain kegiatan sosial ekonomi

BAB 6 PERJANJIAN AQABAH I DAN II
Perjanjian Aqabah |

Pada tahun ke 12 belas kenabian 621 Masihi, Perjanjian diantara 12 orang delegasi
dari Yathrib dan bertemu Rasulullah di Agabah pada musim haji untuk mengadakan

perjanjian taat setia, mereka berbai’ah dengan Rasulullah.
Isi Kandungan:

Tidak menyekutukan Allah

Tidak membunuh anak

Tidak membuat fithah dan khianat
Tidak melakukan zina

Tidak mencuri

AR T

Tidak menderhaka kepada Rasulullah
Perjanjian Agabah Il

Pada tahun berikutnya 622 Masihi, Mus’ab membawa 73 lelaki dan 2 wanita Madinah.
Mereka memberi bai'ah untuk memelihara dan mempertahankan Rasulullah, berikrar

taat setia pada masa susah dan senang.
Isi Kandungan:

Menjadikan Rasulullah sebagai pemimpin mereka
Berjanji akan menjaga dan mempertahankan keselamatan Rasulullah

Berjanji untuk berjuang mempertahankan Islam

W bh =

Sanggup bekerjasama dan membantu Rasulullah SAW dan orang Islam

BAB 7 PERISTIWA ISRAK DAN MIKRAJ
Tahun-tahun Kesedihan
Kewafatan Khadijah R.A

Sewaktu Khadijah terlantar sakit dikatilnya, Khadijah terkenang bagaimana hari-hari
ketika keluar bersama-sama isteri pembesar kaumnya ke Baitullah pada satu perayaan.
Khadijah juga teringat hari dia bermimpi melihat matahari jatuh dan lekat di bumbung
rumahnya. Cahaya matahari itu tersebar di seluruh dunia. Khadijah teringat ketika
kafilah dan Rasulullah membawa perniagaannya. Rasulullah mendekati Khadijah dan
rasulullah sedaya upaya menyembunyikan kesedihannya. Rasulullah berbual dan
bertanya khabar tentang kesihatan isterinya dengan lembut. Khadijah berasa tenang
mendengar cerita suaminya itu. Rasulullah membawa isterinya daripada kegelapan
Jahiliah kepada cahaya Islam. Semenjak berkahwin, rasulullah tidak pernah terfikir
untuk berkahwin lain kerana baginda mencintai isterinya sepenuh hati. Khadijah terus
mengelamun dan terkenang suatu malam ketika solat dibelakang rasulullah dengan hati
yang khusyuk. Khadijah berdoa kepada Allah dengan mengalirkan air mata dan
memohon agar Allah menolong RasulNya dan menyempurnakan cahayaNya. Hatinya
semakin sedih apabila memikirkan dirinya akan mati dan meninggalkan rasulullah

mengharungi keperitan dan penderitaan sendirian.

Rasulullah merenung wajah Khadijah. Wajah Khadijah kelihatan pucat. Kini
rasulullah dapat merasakan detik kehilangan isterinya sedangkan belum sampai tiga
hari Abu Talib meninggal dunia. Kesedihan kerana kematian Abu Talib belum lagi reda.
Tiba-tiba hati baginda sebak kerana kehilangan isterinya yang banyak membantu dalam
menegakkan Islam. Anak-anak khadijah semuanya sedih kerana kehilangan ibu mereka.
Para Sahabat juga turut bersedih. Mayat Khadijah dikapankan dan beberapa orang
muslimin membawa jenazah menuju ke Baitullah. Setiap seorang memandang
kearahnya dengan sayu kerana kesedihan menyelubungi hati dan perasaan mereka.
Tiga hari yang lepas mereka mengebumikan Abu Talib dan kini mereka datang pula

untuk mengebumikan Khadijah.

Mereka meneruskan langkah ke Hajun. Rasulullah mengiringi dengan perasaan
hiba. Wajah-wajah kaum muslimin seluruhnya menggambarkan kesedihan. Hati mereka
menangis apabila mengingatkan bahawa langit turut menangisi Ummu al-Mukminin.
Akhirnya mereka tiba di kawasan perkuburan. Tangisan terus bergema. Mereka
menoleh kepada Rasulullah sambil menangis. Jasad Khadijah diturunkan perlahan-
lahan ke dalam pusara. Kini hilang insan yang pertama menyahut seruan iman selepas
Nabi Muhammad SAW. Setiap mata akan terus menangisi pemimpin wanita Quraisy

dan pendokong Islam ini.
Kewafatan Abu Talib

Semasa Abu Talib sakit tenat, anak-anaknya serta isterinya dan saudaranya yang lain
duduk di sekeliling katilnya. Abu Talib merupakan pemimpin Bani Hasyim. Beliau

terkenang kenangan silam.

Abu Talib bukanlah musuh Islam. Dia juga bukan musuh Nabi Muhammad SAW.
Dia yakin akan kejujuran anak saudaranya. Kematian Abu Talib dalam kekufuran benar-
benar akan menggoncangkan perasaan Nabi Muhammad dan menyedihkan hatinya.
Nabi Muhammad akan kembali semula ke rumah bapa saudaranya untuk memujuknya
agar melafazkan kalimah syahadat agar kalimah itu menjadi saksi kepadanya di
hadapan Allah yang agung. Kesedihannya semakin bertambah apabila memikirkan
ancaman quraisy. Rasulullah menemui Abu Talib dan mendapati Abu Talib begitu
lemah untuk mengangkat kelopak matanya. Abu Talib amat mengasihi Rasulullah
melebihi kasihnya terhadap anak-anaknya sendiri. Hatinya terlalu kasih sehingga tidak
sanggup berpisah dengannya. Oleh sebab saat kematiannya begitu hampir, Abu Talib

berpesan kepada Bani Hasyim agar berbuat baik kepada Nabi Muhammad SAW.

Abu Talib adalah sebahagian daripada hidup Rasulullah. Khadijah dan Abu Talib
telah mempertahankannya walaupun dia tidak menganut Islam. Dia juga enggan
menyerahkan Rasulullah dan sanggup penderitaan akibat pemulauan. Nabi Muhammad
SAW berdoa kepada Allah. Nabi Muhammad mahu memohonkan keampuan untuk
bapa saudaranya itu. Sebelum sempat Rasulullah mengangkat tangan, peluh memercik,
badannya terasa berat dan wahyu diturunkan dari Tuhannya yang bermaksud

“ Tidaklah dibenarkan bagi Nabi dan orang yang beriman, meminta ampun bagi orang

yang musyrik, sekalipun orang itu kaum kerabatnya sendiri, sesudah nyata bagi mereka

bahawa orang yang musyrik itu adalah ahli neraka.”

Ketika Ali memberikan khabar memberikan khabar kepada Nabi tentang kematian Abu
Talib, Nabi Muhammad menangis tersedu-sedu. Baginda mengajari Ali cara
memandikan, mengapani dan upacara penguburanny serta berdoa kepada Allah SWT

bagi keselamatan rohnya yang telah pergi.
Hijrah Taif

Peristiwa yang menggembirakan dan menyedihkan di sepanjang sepuluh tahun
kenabian telah berakhir. Dalam tahun ini, Nabi Muhammad SAW telah kehilangan dua

orang pembela dan penyokong besar iaitu Abu Talib dan Khadijah.

Sejak awal tahun kesebelas kenabian, Nabi mengalami suasana penuh
permusuhan dan dendam terhadapnya. Nyawanya terancam terus menerus dan

baginda tidak memperoleh peluang untuk mendakwahkan Islam.

Ibnu Hisyam menulis, beberapa hari sesudah Abu Talib meninggal, seorang
Quraisy melemparkan kotoran ke kepala Nabi. Baginda dihina memasuki rumahnya
dalam keadaan demikian. Salah seorang puterinya menyaksikan dalam keadaan hina
itu. Dengan airmata bercucuran, dia pergi mengambil air lalu membersihkan kepala dan
wajah ayahnya yang tersayang. Nabi menghiburkannya dengan berkata, “jangan
menangis”, Allah SWT adalah pelindung ayahmu.” ketika Abu Talib masih hidup, kafir

Quraisy tidak berjaya melakukan hal yang tidak menyenangkan kepada saya.”

Kerana suasana yang getir di Mekah, Nabi memutuskan pergi ke kawasan lain.
Ketika itu Kota Taif sedang membangun. Baginda mengambil keputusan untuk pergi ke
sana menghubungi suku Thaqif untuk mengajaknya memeluk Islam. Di Taif, baginda
menemui mereka lalu menerangkan kepada agama tauhid serta meminta bantuan dan
sokongan mereka. Namun kata-katanya tidak terhasil bagi mereka. Lantas baginda
bangun dan meminta mereka untuk berjanji tidak akan memberitahu hal tersebut
kepada sesiapapun. Seandainya orang suku Thaqif yang berfikiran sempit
mengetahuinya mungkin mereka akan menganggu Nabi. Walaupun begitu para

pembesar suku itu mengingkari janji. Mereka menghasut orang-orang yang jahil dan

berfikiran sempit untuk menentang baginda. Tiba-tiba Nabi dikepung oleh orang-orang
yang hendak menggunakan pelbagai cara untuk menghalau baginda. Baginda kelaur

dari Taif dan berlindung di sebuah kebun yang dimiliki oleh ‘Utbah dan Syaibah.

Penduduk Taif berhenti mengejar baginda. Badan baginda luka dilempari batu-
batu. Baginda berdoa di bawah pokok pohon anggur yang bermaksud, “ Ya Allah! Aku
menyerahkan diriku dihadapanMu. Engkaulah pemelihara yang baik. Engkaulah
penolong orang-orang yang lemah. Kepada siapa Engkau tinggalkan aku.” Doa tersebut
merupakan luahan hati baginda yang telah menempuh lima puluh tahun umurnya
dengan kehormatan dan martabat yang tinggi di bawah pelindungan para penyokong

yang sedia berkorban. Tetapi kini baginda terpaksa menempuh satu dugaan yang besar.

Nabi Muhammad SAW berfikir untuk kembali ke Mekah namun kemungkinan
besar baginda akan ditangkap dan dibunuh kerana dua orang pembela baginda telah
meninggal dunia. Akhirnya baginda memutuskan untuk menghabiskan beberapa hari
lagi di Nakhlah yang terletak diantara Mekah dan Taif. Nabi Muhammad SAW
merancang untuk mengirim seseorang dari Nakhlah untuk menemui salah seorang
pemimpin quraisy bagi meminta bantuan perlindungan supaya baginda SAW dapat
memasuki Mekah. Akan tetapi baginda tidak berjumpa orang yang dapat membantu
baginda. Kemudian baginda pergi meninggalkan Nakhlah dan pergi Gunung Hira’. Di
sana baginda bertemu seorang Arab dari suku Khaza'l dan baginda meminta pergi ke
mekah menemui Mut'am bin ‘Adi salah seorang penduduk Mekah yang paling
terkemuka dan berbicara dengannya untuk keselamata baginda. Orang itu tersebut
pergi ke Mekah dan menyampaikan pesanan kepada Mut'am. Walaupun musyrik,

Mut’am tersebut menerima permintaan baginda.

Nabi Muhammad SAW pergi ke Mekah pada malam hari tersebut dan terus ke
rumah Mut'am. Keesokan harinya, baginda pergi memasuki masjid dan diiringi oleh
anak-anak Mut'am. Kedatangan mereka ke masjid membuatkan orang ramai terkejut.
Abu Sufyan menunggu Nabi Muhammad SAW sejak lama amat marah dan melihat
keadaan ini terus membatalkan perancangannya untuk menganiaya Nabi. Sesudah itu

baginda tawaf dan kembali ke rumah baginda. Tidak lama kemudian baginda

meninggalkan Mekah dan menuju ke Madinah. Rangkaian dari peristiwa itu bermulalah

tahun hijrah.
Pengertian Isra’ dan Mikraj

Isra’: perjalanan Nabi Muhammad pada suatu malam dari Masjidil Haram di Mekah ke

Masijidil Agsa di Palestin.

Mikraj: perjalanan dari Masjidil Agsa ke Sidratul Muntaha menghadap Allah kemudian

Rasulullah balik semula ke Mekah pada malam itu juga.

Tiba di tempat tertentu, Rasulullah diarah untuk sembahyang sebanyak dua rakaat

antaranya ialah:

e Madinah: tempat Rasulullah akan melakukan hijrah
e Bukit Tursina: tempat Nabi Musa menerima wahyu

e Baitu Laham: tempat Nabi Isa dilahirkan
Bermulanya Isra’ Mikraj

Peristiwa Isra’ Mikraj berlaku pada malam 27 Rejab, tahun ke-11 kerasulan Nabi
Muhammad. Isra’ dan Mikraj ini adalah dua peristiwa yang amat besar dan luar biasa
yang di alami oleh Rasulullah dan dianggap sebagai satu penganugerahan yang tinggi
nilainya dari segi kerohanian. Kedua-dua peristiwa ini adalah kurniaan Allah kepada
Baginda untuk memperlihatkan tanda keagungan dan kekuasaanNya. Sungguhpun ia
peristiwa luar biasa yang terjadi 2 tahun sebelum Nabi Muhammad berhijrah ke
Madinah, itu mustahil dapat dijangkau oleh alam pemikiran manusia. Namun, kita
selaku umat Islam wajib percaya dan meyakini bahawa Isra’ Mikraj yang ditempuhi
serta dialami oleh Nabi Muhammad adalah benar dan berlaku dengan roh dan jasadnya
sekali. Segala-galanya boleh berlaku dengan kehendak dan kekuasaan Allah, selaku

Pencipta dan Pentadbir alam semesta.

1. Rasulullah tidur di Hajar Aswad. Malaikat Jibril menggerakkan Rasulullah
sebanyak 3 kali. Setelah Rasulullah terjaga daripada tidur, baginda keluar

menuju pintu masjid dan menaiki Buroq.

2. Kemudian, Rasulullah berjalan bersama Malaikat Jibril hingga tiba di Baitul
Maqdis. Baginda, bertemu dengan Nabi |brahim, Nabi Musa dan Nabi Isa dalam
kumpulan para nabi.

3. Kemudian, baginda mengimami solat mereka dan solat dengan mereka.

4. Setelah solat, baginda didatangkan dua bekas, satu bekas berisi khamr
(minuman keras) dan satu lagi berisi susu. Kemudian, baginda memilih untuk
minum susu.

5. Setelah baginda menyelesaikan seluruh aktiviti di Baitul Maqdis, baginda
melakukan Mikraj.

6. Kemudian, Malaikat Jibrii membawa Rasulullah naik ke Mikraj hingga tiba di
salah satu pintu langit yang bernama Al-Hafadzah.

7. Pintu itu dijaga oleh salah seorang malaikat yang bernama Ismail yang
mengetuai dua belas ribu Malaikat dan masing-masing daripada mereka
mengetuai dua belas ribu malaikat.

8. Malaikat Ismail turut mendoakan kebaikan untuk Rasulullah.

9. Para malaikat menyambut kedatangan baginda ketika baginda memasuki langit
bumi.

10.Kemudian, baginda bertemu dengan salah seorang Malaikat yang tidak tertawa
dan tidak seperti gembira iaitu malaikat penjaga neraka. Rasulullah melihat
neraka yang mendidih.

11.Selepas itu, baginda menaiki langit dunia dan bertemu dengan Nabi Adam.

Kemudian, baginda sendiri menyaksikan peristiwa yang berlaku.
Peristiwa yang berlaku
Kaum yang sedang bercucuk tanam dan terus menuai hasil tanaman mereka

Apabila dituai, hasil (buah) yang baru lahir keluar semula seolah-olah belum lagi dituai.
Hal ini berlaku berulang-ulang. Rasulullah SAW diberitahu oleh Jibril: itulah kaum yang
berjihad “Fisabilillah” (perumpamaan orang-orang yang membuat amal kebajikan
dengan ikhlas kerana Allah) yang digandakan pahala kebajikan sehingga gandaan yang

lebih banyak.

Tempat yang berbau harum

Rasulullah di beritahu oleh Jibril: itulah bau kubur mashitah (tukang sisir rambut anak
Firaun) bersama suaminya dan anak-anaknya (termasuk bayi yang dapat bercakap
untuk menguatkan iman ibunya) yang dibunuh oleh Firaun kerana tetap teguh beriman

kepada Allah (tidak mahu mengaku Firaun sebagai Tuhan).
Sekumpulan orang yang sedang memecahkan kepala mereka

Setiap kali dipecahkan, kepala mereka sembuh kembali lalu dipecahkan pula. Demikian
dilakukan berkali-kali. Jibril memberitahu Rasulullah: itulah orang-orang yang berat

kepala mereka untuk sujud (sembahyang).
Sekumpulan orang yang hanya menutup kemaluan mereka dengan secebis kain

Mereka dihalau seperti binatang ternakan. Mereka makan bara api dan batu dari neraka

Jahannam. Kata Jibril: itulah orang-orang yang tidak mengeluarkan zakat harta mereka.

Satu kaum lelaki dan perempuan yang memakan daging mentah yang busuk

sedangkan daging masak ada di sisi mereka

Kata Jibril: itulah lelaki dan perempuan yang melakukan zina sedangkan lelaki dan

perempuan itu masing-masing mempunyai isteri atau suami.
Lelaki yang berenang dalam sungai darah dan dilontarkan batu
Kata Jibril: itulah orang yang memakan riba.

Lelaki yang menghimpun seberkas kayu dan dia tidak berdaya memikulnya tapi

ditambah lagi kayu yang lain

Kata Jibril: itulah orang tidak dapat menunaikan amanah tetapi masih menerima

amanah yang lain.

Satu kaum yang sedang menggunting lidah dan bibir mereka dengan
penggunting besi berkali-kali. Setiap kali digunting, lidah dan bibir mereka

kembali seperti biasa

Kata Jibril: itulah orang yang membuat fitnah dan mengatakan sesuatu yang dia sendiri

tidak melakukannya.
Kaum yang mencakar muka dan dada mereka dengan kuku tembaga mereka

Kata Jibril: itulah orang yang memakan daging manusia (mengumpat) , menjatuhkan

maruah (mencela, menghinakan) orang.

Seekor lembu jantan yang besar keluar dari lubang yang sempit dan tidak dapat

dimasuknya semula lubang itu

Kata Jibril: itulah orang yang bercakap (takabbur). Kemudian menyesal, tapi sudah

terlambat.

Seorang perempuan dengan dulang yang penuh dengan pelbagai perhiasan.

Rasulullah tidak memperdulikannya

Kata Jibril: itulah dunia. Jika Rasulullah memberi perhatian kepadanya, nescaya umat

Islam akan mengutamakan dunia daripada akhirat.

Seorang perempuan tua duduk di tengah jalan dan menyuruh Rasulullah berhenti.

Rasulullah tidak menghiraukannya
Kata Jibril: itulah orang yang mensiakan umurnya sampai ke tua.

Seorang perempuan bongkok tiga menahan Rasulullah untuk bertanyakan

sesuatu
Kata Jibril: itulah gambaran umur dunia yang sangat tua dan menanti saat hari kiamat.

Kemudian baginda menaiki langit kedua dan bertemu dengan dua anak ibu saudara
iaitu Isa bin Maryam dan Yahya bin Zakaria. Langit ketiga, baginda bertemu dengan
Nabi Yusuf bin Yaaqub. Langit keempat, baginda bertemu dengan Nabi Idris. Langit
kelima, baginda bertemu dengan Nabi Harun bin Imran. Langit keenam, baginda
bertemu dengan Nabi Musa bin Imran. Langit ketujuh, baginda bertemu dengan Nabi

Ibrahim. Kemudian, Malaikat Jibril membawa baginda melihat syurga. Baginda melihat

perempuan yang berwarna hitam agak kemerahan. Baginda bertanya, dia adalah milik

Zaid bin Harithah dan kemudian baginda memberitahu hal ini kepada Zaid bin Harithah.
Kewajipan Solat Lima Waktu

1. Rasulullah bertemu dengan Tuhan-Nya, kemudian Allah mewajibkan kepada
baginda solat lima puluh waktu.

2. Kemudian baginda keluar dari tempat Allah dan berjalan melewati Nabi Musa.

3. Nabi Musa meminta Rasulullah berjumpa Allah dan minta dikurangkan waktu
solat.

4. Baginda naik berjumpa dengan Allah sebanyak Lima Kali. Setiap waktu yang
dikurangkan adalah sebanyak sepuluh waktu.

5. Setiap solat lima waktu dikerjakan, ia akan mendapatkan pahalanya seperti lima

puluh waktu solat.
Setelah Isra’ dan Mikraj

a. Keesokan harinya, baginda menemui orang-orang Quraisy dan menceritakan
peristiwa apa yang dialami.

b. Mereka tidak mempercayai apa yang dikatakan oleh baginda, kerana perjalanan
dari Mekah menuju ke Syam memerlukan masa sebulan sedangkan Rasulullah
hanya berjalan hanya sesaat. Sehingga orang-orang Quraisy mengatakan
baginda tidak waras.

c. Orang-orang Quraisy bertemu dengan Abu Bakar dan bertanya jika Abu Bakar
mempercayai apa yang dikatakan oleh baginda.

d. Orang yang pertama kali percaya apa yang dikatakan baginda ialah Abu Bakar.
Sebab itu baginda menggelarkan Abu Bakar sebagai As-Siddiq (orang yang

membenarkan).
Peristiwa Isra’ ini boleh dirujuk kepada surah al-Isra’ ayat 1:

“ Maha suci Allah yang telah menjalankan hambaNya (Muhammad) pada malam hari
dari Masjidilharam ke Masjidil Aqsa, yang kami berkati sekelilingnya, untuk
memperlihatkan kepadanya tanda-tanda kekuasaan dan kebesaran Kami.

Sesungguhnya Allah jualah yang Maha mendengar lagi Maha mengetahui.”
Peristiwa Mikraj ini boleh dirujuk kepada surah an-Najm ayat 13-18:

“ Dan demi sesungguhnya! (Nabi Muhammad) telah melihat (Malaikat Jibril dalam
bentuk rupanya yang asal) sekali lagi di sisi "Sidratul Muntaha’, yang di sisiNya terletak
syurga Jannatul Makwa'. (Nabi Muhammad melihat Jibril) ketika Sidratul Muntaha
diliputi oleh makhluk-makhluk alam ghaib yang tidak terhingga. Penglihatan Nabi
Muhammad tidak berpaling dari yang dilihatnya dan tepat (akan pemandangan yang
indah dan tidak pula melampauinya. Demi sesungguhnya ia telah melihat sebahagian
dari sebesar-besar tanda-tanda (yang membuktikan Iluasnya pemerintahan dan

kekuasaan) TuhanNya.”

